
GOUVÈNÈ CUOMO ANONSE TOUT 62 PWOKIRÈ DISTRI YO, TOUT 58 CHERIF KONTE YO, PLIS PASE 400 

CHEF LAPOLIS, AK GWOUP SIPÒ VIKTIM PRENSIPAL YO SIPÒ PWOJÈ‐LWA POU OGMANTE BAZ DONE 

ADN NAN 

 

 

Jodi a, Gouvènè Andrew M. Cuomo anonse tout 62 Pwokirè Distri Konte a, tout 58 Cherif Konte yo, plis 

pase 400 Chèf Lapolis Eta New York, ak gwoup sipò viktim prensipal yo te bay sipò yo pou pwojè‐lwa pou 

ogmante baz done AND (DNA Databank Expansion Bill), ki pral ede rezoud plis krim, anpeche krim fèt, 

bay jistis pou viktim yo, epi blanchi Nouyòkè ki inosan yo.  
 

Gouvènè Cuomo di konsa, “Ogmantasyon Baz Done ADN nan pral pwoteje Nouyòkè yo, epi l ap 

modènize sistèm jistis kriminèl nou an. Zouti enpòtan sa a pou batay kont krim gen ladan teknoloji pou 

ede kondane moun ki koupab yo, epitou pou blanchi moun ki inosan yo. Mwen di Pwokirè Distri yo, 

Cherif yo, Chèf Lapolis yo ak gwoup sipò yo mèsi pou travay di yo, epitou mwen swete lejislati a ap 

rekonèt prèske sipò alawonnbadè pou kesyon sa a.”   
 

Pwokirè Distri Konte Bronx, Robert T. Johnson, di konsa, “Baz Done ADN nan pral ede pwoteje kominote 

yo ak blanchi moun ki inosan yo. Nou pa ta dwe pè pou enfòmasyon byolojik enpòtan oswa pèsonèl ta 

ka divilge paske kalite enfòmasyon sa yo, paske yo p ap konsève kalite enfòmasyon sa yo nan Baz Done 

ADN. Vrè laperèz pou nou ta gen isit la se laperèz pou kite moun yo rete nan lari pou yo ta fè lòt krim. 

Vrè laperèz nou gen isit la se si nou ta dwe kite moun yo rete nan prizon pandan nou ta ka lage yo lè nou 

te ka idantifye vrè delenkan ki fè krim yo avèk ADN. Baz done sa a se yon zouti ki efikas, epi nou pa ta 

dwe meprize li. Mwen bat bravo pou Gouvènè pou kalite dirijan li nan sipòte pwojè‐lwa sa a, epitou 

mwen ankouraje lejislatè Eta nou an pou yo vote li.” 
 

Ann M., manman yon moun ki siviv nan yon kadejak, di konsa, “Ogmantasyon Baz Done ADN nan p ap 

non sèlman rezoud ak anpeche krim fèt, men tou l ap ede pwoteje fanmi yo kont doulè fanmi mwen te 

soufri nan dènye peryòd dizan an – doulè okenn paran pa ta dwe janm fòse pou soufri. Mwen ankouraje 

Lejislati Eta a pou fè sa ki bon an, epi pou yo adopte ogmantasyon sa a. Mwen di Gouvènè Cuomo mèsi 

pou pwojè‐lwa sa a ak pou angajman li pou kenbe Nouyòkè yo an sekirite.” 
 



 

Haitian Creole 

Peter R. Kehoe, Direktè Egzekitif Asosyasyon Cherif Eta New York, di konsa, “Pwopozisyon lwa Gouvènè 

a pou ogmante baz done ADN nan pou tout kriminèl ki kondane yo se yon gwo nouvèl pou Cherif Eta 

New York yo ak pou kominote y ap sèvi yo. Nouvo lwa sa a ta ka ede Cherif yo pwoteje piblik la yon 

fason ki rantab ak efikas, lè li anpeche krim fèt oswa lè li asire moun ki fè krim yo jwenn pinisyon kòrèk 

ak jis pou aksyon yo. Asosyasyon nou sipòte lwa sa a, epitou nou bat bravo pou efò Gouvènè a ap fè pou 

amelyore sistèm jistis kriminèl eta a.” 
 

Putnam County Sheriff Donald B. Smith, Prezidan Asosyasyon Cherif Eta New York, di konsa, “Sou non 

Asosyasyon Cherif Eta New York ak tout bon Cherif ki nan Eta New York, mwen anonse gwo sipò nou 

pou pwopozisyon Gouvènè a fè pou ogmante Baz Done ADN eta a. Teknoloji ADN ogmante mwayen 

lapolis sou fòm eksponansyèl pou rezoud krim yo, epi pou fè konte nou yo ak Eta New York vin yon 

espas pwoteje pou moun viv, travay ak edike fanmi yo. ADN egzat. ADN fyab. ADN ede nou rezoud krim 

yo, arete epi kondane moun ki koupab yo, sitou delenkan residivis yo. ADN ede blanchi ak pwoteje 

moun ki inosan yo. Faktè limit enpòtan nan mwayen nou genyen pou rezoud krim yo avèk ADN se limit 

Baz Done a mete sou nou. Pwopozisyon sa a ap korije mank sa a. Mwen di mèsi pou Gouvènè Cuomo ak 

tout Lejislatè nan Albany ki travay di pou kreye lwa sa a.” 
 

Sekretè Adjwen Eta New York pou Sekirite Piblik, Elizabeth Glazer, di konsa: “Chak jou, n ap tann pou 

ogmante Baz Done ADN eta a, yon lòt dosye difisil rete la san solisyon, yon moun yo mal kondane chita 

nan prizon, epi nou riske youn nan manm fanmi nou yo vin viktim yon krim ki te ka evite. Kijan nou 

konnen sa? Paske nou gen prèv ki montre chak fwa nou te ogmante Baz Done yo, nou te rezoud plis 

krim. Se yon bagay ki senp.” 
 

Epoutan, Eta New York dwe rekonèt tout posiblite Baz Done ADN, paske lwa eta a pèmèt yo fè 

prelèvman ADN sèlman nan 48 pousan delenkan ki kondane pou krim dapre Lwa Penal. Pou kounye a, se 

sèlman moun yo kondane pou yon krim oswa pou youn nan 36 deli dapre Lwa Penal ki dwe bay yon 

echantiyon ADN.  
 

Pwopozisyon Gouvènè a ta egzije pou yo pran echantiyon ADN sou nenpòt moun yo kondane pou tout 

rès deli anba Lwa Kriminèl, ak pou nenpòt krim nan nenpòt lwa eta a, pa sèlman krim anba Lwa Kriminèl. 

Sa gen ladan krim tankou lè yon moun ap kondi machin pandan li sou anba Lwa sou Veyikil ak Sikilasyon 

Machin, mechanste grav sou bèt anba Lwa sou Agrikilti ak Mache, ak vyolasyon medikaman sou 

preskripsyon anba Lwa sou Sante Piblik ta konsène nan lwa a. Sena Eta New York te adopte Pwojè‐Lwa 

pou Ogmantasyon Baz Done ADN nan dat 31 janvye 2012. 
 

Yo te kreye Baz Done a nan ane 1996. Depi lè sa a, prèv ADN te ede pwokirè yo fè prèske 2.900 

kondanasyon, epitou sa te ede blanchi 27 Nouyòkè ki te inosan. 
 

Dènye ogmantasyon nan ane 2006 la, ki te fè deli nivo ba kalifye pou ADN, te pèmèt yo arete anpil 

santèn kriminèl. Pa egzanp:  

Echantiyon ADN yo pran sou moun ki kondane pou deli ti vòl te asosye avèk 998 krim, ansanm 

avèk 53 ansasinay, 223 kadejak, 123 vòl, ak 427 vòl avèk zam.    

Epitou, echantiyon ADN yo pran sou moun ki kondane pou vyolasyon kriminèl dezyèm degre 

te asosye avèk 30 ansasinay, 111 kadejak ak 123 vòl, pami lòt krim yo. 

 

Ogmantasyon Baz Done ADN te ede rezoud anpil krim tankou ansasinay twa (3) fanm nan Yonkers, ki te 

fèt sou yon peryòd sèt (7) ane ant ane 1989 ak 1996. Inite Afè ki pa Regle Depatman Lapolis Yonkers ak 

Depatman Laboratwa ak Rechèch Konte Westchester te travay sou dosye yo pandan plizyè ane. Yo te 

rasanble prèv nan chak nan kote krim yo te fèt, epi prèv yo te asosye avèk twa (3) ansasinay—travay yon 

ansasen an seri. Yo te antre yon pwofil ADN nan kote krim nan fèt la nan Baz Done a nan ane 2002; sèt 

(7) ane apre, otorite ki nan konte Westchester te remake yon ekivalans apre Francisco Acevedo, yon 

delenkan DWI an seri, te gen obligasyon pou bay yon echantiyon ADN kòm yon kondisyon ki te enpoze 

pou yo odyans pou Libète sou Kondisyon. Echantiyon an te asosye Acevedo avèk kèk ansasinay ki pa t 

rezoud, epi nan mwa novanm 2011, yon jiri te fè deliberasyon pandan mwens pase senk (5) èdtan anvan 

yo te jwenn li koupab pou twa (3) ansasinay yo.  Kounye a, k ap sèvi yon santans prizon ant 75 ane ak 

prizon avi pou krim sa yo. 
 

Prelèvman yon echantiyon ADN se pa yon pwosesis chirijikal: delenkan ki kondane yo fwote andedan jou 

yo avèk yon tanpon. Answit, Sant Ankèt Kriminèl Lapolis Eta New York konvèti sibstans sa a an yon 

pwofil nimerik, ki inik pou delenkan an. Yo itilize pwofil la sèlman pou asosye delenkan ki kondane yo 

avèk prèv yo jwenn nan yon sèn krim, epitou yo asosye krim ki ka konsène menm delenkan an. Yo pa 

kapab itilize pwofil la pou okenn lòt rezon paske yo pran ADN nan kote ki sou mèch ki pa kapab idantifye 

ras, aparans, sante oswa konpòt man moun nan. 
 

San Ankèt Kriminèl Lapolis Eta New York ki nan Albany kapab travay sou 10,000 echantiyon ADN yo pran 

sou delenkan ki kondane yo chak mwa. Pwopozisyon Gouvènè a pou ogmantasyon an ap pote total la a 

mwens pase 7,000 pa mwa, epitou li p ap lakòz yon reta.  
 

Si yo adopte pwopozisyon Gouvènè a, pwopozisyon an ta vin anvigè nan dat 1ye oktòb, epi li pa ta 

retwo‐aktif. Answit, pwopozisyon an pa ta aplike pou timoun ki konsène nan zafè Tribinal Fanmi oswa 

pou delenkan jèn yo. 
 

Eta New York te lanse yon sitwèb dinamik kòm pati kanpay Gouvènè a pou bati yon New York tounèf, 

epitou pou toujou bay sitwayen yo enfòmasyon sou pwojè enpòtan eta a. Pou jwenn plis enfòmasyon, 

ale nan sitwèb www.NYGetInvolved.com, epi antre nan konvèsasyon #DNAStopsCrime. 
 

Pwokirè Distri Manhattan, Cyrus R. Vance Jr., fiti Prezidan Asosyasyon Pwokirè New York, di konsa, 

“Mwen kontan poutèt Gouvènè Cuomo fè koleksyon ADN apre kondanasyon pou tout krim vin yon 

priyorite lejislatif pou ane sa a. Tès ADN se yon nan zouti ki pi fyab ak pi rantab nou genyen nan lapolis. 

Mwa pase, teknoloji ADN te pèmèt Biwo nou an akize yon nonm kòm moun ki te touye yon manman nèf 

(9) timoun, yon dosye yo pa t ka rezoud pandan 13 ane. Mwen ankouraje lejislatè eta nou an pou fasilite 

pasaj Pwojè‐Lwa ADN pou Tout Krim (All‐Crimes DNA Bill), k ap pèmèt nou non sèlman trennen kriminèl 

yo lajistis, men tou anpeche anpil ak yon pakèt krim fèt. Moman an se pou aji kounye a. 

Michael Polenberg ak Susan Xenarios, Ko‐Prezidan Downstate Coalition for Crime Victims, yon 

asosyasyon ki gen ladan plis pase gwoup sipò viktim, founisè sèvis, pwokirè ak ajans gouvènman nan Vil 

New York ak nan konte toupre yo k ap sipòte lejislasyon enpòtan ak resous ki ase pou viktim krim yo, di 

konsa, “Sou non Downstate Coalition for Crime Victims, nou bat bravo pou Gouvènè a poutèt li pran 

tout mezi ki posib pou pwoteje Nouyòkè yo kont krim ak abi vyolan. Pwopozisyon Gouvènè Cuomo pou 

ogmante Baz Done ADN nan se yon mezi enpòtan k ap bay pwoteksyon pou kominote ki toupatou nan 

Eta a, epitou nou mande pou Asanble a vote pwopozisyon enpòtan sa a pou fè li vin lwa.” 
 

Mariska Hargitay, Fondatè ak Prezidan Joyful Heart Foundation, di konsa, “Nan Joyful Heart Foundation, 

nou konstate pouvwa gerizon lajistis kapab bay pou sivivan kadejak yo. Ogmantasyon Baz Done ADN pou 

ajoute echantiyon delenkan ki kondane yo pou tout krim ak pou deli anba Lwa Kriminèl pral asire plis 

delenkan pran responsablite pou krim yo, anpil milye Nouyòkè pa viktim nan twomatis vyolans, epi 

sivivan yo ap jwenn jistis yo merite. Nou ankouraje Asanble Eta New York la pou fè yon sèl avèk Sena a 

ak Gouvènè Cuomo nan mouvman pou itilize ADN nan tout posiblite li.”  
 

Ariel Zwang, Direktè Jeneral Safe Horizon in New York City, òganizasyon prensipal pou sèvis viktim yo 

nan peyi, di konsa, “Pou anpil nan kliyan nou yo, yon pati enpòtan pwosesis gerizon an se konnen yo 

trennen lajistis moun ki fè zak sou yo a, epitou se moun ki fè zak la ki kondane. Pwopozisyon pou 

ogmante Baz Done ADN nan se yon zouti puisan nan jwenn jistis pou sivivan krim yo, epitou nan 

anpeche manm fanmi nou yo, zanmi nou yo ak vwazen nou yo viktim nan vyolans. Sou non 250.000 

moun ki viktim krim ak abi epi ki jwenn sipò nou chak ane, mwen bat bravo pou Gouvènè a pou kalite 

dirijan li, epitou mwen ankouraje lejislati a pou vote pou ogmante Baz Done New York la. “ 
 

Karen Cheeks‐Lomax, Direktè Egzekitif My Sisters' Place in White Plains, di konsa, “Pandan plis pase 35 

ane, My Sisters' Place, t ap travay sou non viktim vyolans nan kay yo. Pou kliyan nou yo, lè nou konnen 

delenkan yo jwenn kondanasyon ki jis ak final pou krim yo, se yon etap ki enpòtan nan pwosesis gerizon 

yo epi pou yo viv yon lavi san okenn abi. Pwojè‐lwa ADN pou tout krim yo pral pèmèt yo itilize ADN nan 

kòm yon lòt zouti pou sipòte viktim yo, epi pou trennen delenkan yo lajistis, epitou pou sispann sik 

vyolans nan pou pwochen jenerasyon yo. Sou non tout moun n ap sèvi yo, mèsi Gouvènè Cuomo ak 

lejislatè nou apresye yo pou lajistis y ap chèche bay la.” 
 

Laurel Eisner, Direktè Egzekitif, Sanctuary for Families nan New York City, di konsa, “Pwopozisyon sa a 

pral mete plis sekirite ak pwoteksyon pou viktim vyolans nan kay yo, viktim kadejak yo, ak viktim atak 

seksyèl yo, lè li pèmèt yo idantifye ak trennen lajistis moun ki te kondane anvan pou zak kriminèl ak pou 

zak deli.” 
 

CarlLa Horton, Direktè Egzekitif Hope's Door nan Pleasantville (Konte Westchester), di konsa, “Hopes 

Door sipòte ogmantasyon Baz Done ADN, paske sa ap bay lapolis lòt zouti legal pou trennen lajistis 

moun yo kondane kòm kriminèl an seri, epitou sa ap ede blanchi moun ki inosan yo.” 
 

Chris O'Brien, Direktè Egzekitif New York State Sheriffs' Association Institute, Inc., òganizasyon ki 

administre Pwogram VINE (Enfòmasyon sou Viktim ak Notifikasyon Chak Jou) ak pwogram Lòd 

Pwoteksyon, di konsa, “ADN se yon zouti ki pwouve li gen anpil enpòtans nan arete ak trennen lajistis 

moun ki fè zak vyolans nan kay. Ogmantasyon Baz Done ADN ap sèlman fè zouti sa a pi efikas, epi l ap 

ogmante kantite dosye vyolans nan kay yo mennen nan lajistis avèk siksè.” 
 

Jennifer Wormley, Kowòdonatè Harriet M. West Child Advocacy Center of Saratoga Springs, di konsa, “Li 

senp, lè nou konnen pi byen nou fè pi byen. Agrandisman egzijans pou ajoute tout moun ki kondane pou 

yon krim pou soumèt yon echantiyon ADN yo pou mete nan Baz Done AND Eta New York pral nan 

avantaj tout moun. Nou gen teknoloji ki disponib pou ede nan ankèt sou krim yo, nou bezwen itilize li. 

Nou posede li non sèlman pou tout viktim yo, men tou moun inosan ki sispèk yo tou.”  
 

Tandra R. LaGrone, Direktè Egzekitif In Our Own Voices nan Albany, di konsa, “Misyon In Our Own 

Voices se pou ankouraje sante ak sitiyasyon moun nwa ki lesbyèn yo, omoseksyèl yo, bi‐seksyèl yo, ak 

transjan yo. IOOV sipòte pwopozisyon Gouvènè Cuomo pou ogmante Baz Done ADN nan. 

 Pwopozisyon an gen mwayen pou ede lesbyèn, omoseksyèl, ak transjan ki viktim nan krim toupatou nan 

Eta New York.” 
 

Madam Michael Kennedy, Dirijan Sèvis pou Viktim nan Mothers Against Drunk Driving (MADD), New 

York State Charter Office, di konsa, “Mothers Against Drunk Driving (MADD) ap travay pou sipòte viktim 

yo a 100 pousan krim moun fè lè yo kondi machin pandan yo sou. Nou sipòte ogmantasyon Baz Done 

ADN New York paske li ogmante posiblite jistis ak gerizon pou viktim yo, devlopman kominote ki pi 

pwoteje, ak posiblite pou delenkan yo pran responsablite yo pou konpòtman yo.” 
 

Patricia Gioia, yon manm Albany/Capital Region Chapter of Parents of Murdered Children (POMC), di 

konsa, “Parents of Murdered Children gen ladan fanmi ki te pèdi moun yo renmen nan ansasinay. Nan 

kèk ka, delenkan an te ka fè lòt krim anvan ansasinay la. Pwopozisyon lejislasyon sa a ta non sèlman ede 

lonje dwèt sou moun yo, ak anpeche lòt krim grav, men tou li ta ka sèvi pou blanchi moun ki inosan yo.” 
 

Raini Baudendistel, Direktè Egzekitif Crime Victim Assistance Center nan Binghamton, di konsa, “Pwojè 

ADN sa a ap sèvi plizyè rezon: Se yon lòt zouti pou lapolis itilize lè y ap travay pou fè delenkan yo pran 

responsablite yo ak anpeche lòt krim ak aktivite kriminèl; se pwogrè ki vizib nan domèn sipò viktim nan; 

epitou l ap ede viktim yo ak fanmi yo k ap fè efò pou fèmti, gerizon pèsonèl, ak lajistis.” 
 

Susan B. Kelley, Direktè Pwogram STOP Domestic Violence/Behavioral Health Services North, k ap sèvi 

konte Clinton, Essex ak Franklin, di konsa, “Apre nou fin koute viktim krim yo pandan plizyè ane, mwen 

konprann kijan pifò moun vle sispann pè pou kriminèl yo kontinye fè plis krim. Lè enfòmasyon sou ADN 

vin disponib fasil pou lapolis, l ap vin youn nan lòt etap pou fè delenkan yo pran responsablite yo.” 
 

Amanda Thomas, Kowòdonatè Volunteer Victim Advocates and Outreach Services pou REACH 

Center/Mental Health Association of Columbia‐Greene Counties, Inc., di konsa, “Ogmantasyon Baz Done 

ADN se yon etap nan bon direksyon pou sipòte gerizon ak re‐adaptasyon viktim krim yo nan New York. 

Lè nou jwenn ADN pi bonè sou delenkan ki kondane yo, sistèm nan ka anmezi pou redui oswa pou 

anpeche ogmantasyon nan vyolans. Twò souvan, viktim krim yo pa kapab gen prèv ADN ki asosye avèk 

delenkan yo nan yon mannyè apwopriye akòz kantite ADN delenkan limite ki disponib. Ogmantasyon sa 

a ap sipòte viktim yo ak sivivan yo nan idantifikasyon pozitif delenkan yo, pandan l ap bay plis sekirite 

pou piblik la nan kominote nou yo.” 



 

Haitian Creole 

Joan Crawford, Direktè Egzekitif Adjwen Family Services, Inc. nan Poughkeepsie, di konsa, “Nan Family 

Services, nou pran angajman pou ede moun ki te viktim nan krim yo, epitou pou sipòte sivivan yo pou 

refè lavi yo pandan y ap fè pwogrè anmenmtan nan anpeche krim fèt. Nou sipòte pwopozisyon Gouvènè 

a pou pran ADN pou tout krim yo, paske nou kwè sa ap ede anpeche lòt krim, fè delenkan yo pran 

responsablite yo, epitou bay jistis pou viktim yo ak pou sivivan yo.” 
 

Karen Ziegler, direktè Crime Victim and Sexual Violence Center nan Albany, di konsa, “Ogmantasyon Baz 

Done ADN ap amelyore sekirite viktim yo pandan l ap fè delenkan yo pran responsablite yo. Anpil 

delenkan vyolan fè mwens krim epi ADN ap ede idantifye yo pou trennen yo lajistis, pou fè kominote yo 

gen plis pwoteksyon.”  
 

Marla Behler, Kowòdonatè Pwogram Child Advocacy Center Konte Putnam, di konsa, “Child Advocacy 

Konte Putnam sipòte pwopozisyon Gouvènè a pou ogmante Baz Done ADN New York. Chak sis (6) minit 

nan peyi nou an, yo fè abi seksyèl sou yon timoun. Timoun yo pa kapab responsab pou pwoteje tèt yo 

kont abi a. Toupatou nan Eta New York, ekip pwofesyonèl yo ap travay san pran souf pou devlope yon 

dosye ki solid ase pou pa kite yon timoun oblije bay temwayaj an prezans delenkan ki fè zak sou yo. Non 

sèlman zouti sa a ap ede anpeche yon timoun viktim ankò nan sistèm lajistis la, men tou l ap fè delenkan 

yo pran responsablite yo, ak pwoteje viktim posib yo.”  
 

Ellen Schell, Avoka, The Legal Project, di konsa, “Ogmantasyon Baz Done ADN nan fason sa a pral fasilite 

yo trennen kriminèl vyolans nan kay ak kadejak yo avèk plis siksè, sa k ap nan avantaj kliyan nou yo ak 

kominote nou yo.” 
 

Michele McKeon, Direktè Jeneral New York State Coalition Against Domestic Violence, di konsa, 

“NYSCADV fyè pou kanpe avèk Gouvènè Andrew M. Cuomo pou sipòte ogmantasyon Baz Done ADN 

nan. Nou kwè lè nou fè delenkan yo pran responsablite yo epi nan dosye sa a, lè nou pran yon 

echantiyon ADN yo apre yo fin kondane, sa ap ogmante sekirite pou viktim yo, epitou sa ap bay lapolis 

yon zouti anplis pou idantifye delenkan ki ka fè krim ankò, pou jwenn yon solisyon pou krim ki pa t 

rezoud, epitou pou blanchi moun yo te ka akize mal.” 
 

Mary Carpenter, Direktè Pwogram Domestic Violence and Crime Victims Services nan Catholic Charities 

Konte Fulton ak Montgomery, di konsa, “Montgomery County Domestic Violence and Crime Victim 

Services sipòte nèt pwopozisyon Gouvènè Cuomo pou ogmante Baz Done a nan Eta New York. Anpil 

fwa, viktim vyolans nan kay yo panse yo viktim ankò pandan pwosedi pwosè a. Lespwa nou, avèk nouvo 

ogmantasyon sa a, sèke pwen fò prèv anplis sa a ap pèmèt nou rezoud ka yo pi bonè, sa k ap diminye 

nesesite pou viktim yo bay temwayaj.” 
 

Kellyann Kostyal, Direktè Egzekitif Safe Homes Konte Orange, di konsa, “Safe Homes di Gouvènè Cuomo 

mèsi pou pwopozisyon li fè pou ogmante Baz Done ADN nan. Twò souvan, viktim vyolans nan kay yo ak 

viktim kadejak yo pa kapab chèche jistis. Ogmantasyon baz done a ap gen ladan ti krim k ap bay sistèm 

jistis kriminèl la yon pi gwo mwayen pou fè plis delenkan pran responsablite yo, epitou pou pwoteje 

moun ki inosan yo. Se yon lonè pou mwen fè yon sèl avèk kamarad mwen yo nan New York pou sipòte 

pwopozisyon sa a pou sove lavi moun.” 

Maggie Fronk, Direktè Egzekitif Domestic Violence and Rape Crisis Services Konte Saratoga, di konsa, 

“Lejislasyon ki pwopoze a pou pran ADN pou tout krim yo kapab sove lavi moun. Prèv ADN kapab 

idantifye delenkan yo, epitou li kapab anpeche lòt krim fèt. Nou gen teknoloji pou fè kominote nou yo 

gen plis sekirite.” 
 

Milinda J. Reed, Esq., Direktè Sèvis, Domestic Violence Services nan Unity House nan Troy, di konsa, 

“Ogmantasyon Baz Done ADN pral ofri yon zouti enpòtan pou trennen lajistis moun ki fè zak vyolans nan 

kay ak kadejak ak lòt krim. Paske delenkan ki fè vyolans nan kay ak kadejak yo konn souvan fè krim nivo 

ba anvan yo fè krim ak ansasinay ki pi grav, disponiblite ADN ap pèmèt lapolis ak pwokirè yo rezoud ka 

grav ak trajik sa yo vit epi yon mannyè ki efikas. Viktim krim yo merite jwenn tout posiblite pwosedi pou 

jwenn prèv legal ki disponib moun yo kapab trennen lajistis moun ki fè krim yo san pèdi tan. Lejislasyon 

enpòtan sa a ap fè sa senpleman, epitou mwen ankouraje lejislatè ki toupatou nan Eta a pou yo bay sipò 

yo pou pasaj pwojè‐lwa sa a.” 
 

Alyscia McDermott, Direktè Pwogram, Mechanicville Domestic Violence Advocacy Program, di konsa, 

“Mwen bat bravo pou Gouvènè Cuomo poutèt li pran mezi enpòtan sa a pou diminye ak rezoud krim yo, 

epi answit pou pwoteje viktim yo. Yon ogmantasyon Baz Done ADN ap fasilite yo rezoud krim ki fèt nan 

moman an ak ansyen krim yo, epitou li se yon eleman enpòtan pou mete yon pwen final nan vyolans 

nan kay; li se yon zouti lapolis kapab itilize souvan pou tcheke istwa kache yon delenkan yo akize, epitou 

lè yo fè sa, y ap sove lavi anpil moun.” 
 

Pwokirè Capital Region, Frederick Rench, avoka pou yon nonm yo te akize mal nan ansasinay Arica 

Schneider ak Samuel Holley, di konsa, “Pou mwen, sa pa yon jwèt ankò.” Mwen te jan lavi de (2) nonm 

te prèske detwi pandan Baz Done ADN nou an t ap travay nan yon fraksyon mwayen li. Mwen vin 

remake menmsi ogmantasyon Baz Done a ap pèmèt yo fè plis kondanasyon, l ap pèmèt yo blanchi tou 

gason ki inosan ak fanm ki inosan. Nou gen yon responsablite moral pou ogmante Baz Done a.” 
 

Ann M., ki gen pitit fi li ki se yon sivivan kadejak, di konsa, “Mwen te ekri anpil lèt konsènan 

ogmantasyon Baz Done ADN nan pandan plis pase 10 ane, epi sensèman, mwen mal pou kwè 

konvèsasyon sa a toujou ap vanse. Konbyen lòt kadejakè an seri ou vle kite sikile nan lari New York, 

poutèt sèlman tout ti krim yo pa fè pati Baz Done ADN nan? Yon sèl kriminèl yo kite lib kapab fè plizyè 

krim – miltipliye sa pa kantite krim ki fèt chak ane, epi li fasil pou wè pasaj lejislasyon sa a gen posiblite 

pou pa kite anpil moun gen maltèt fanmi mwen te genyen an. Mwen mande Lejislati a pou fè sa ki bon 

epi pou piblik la ankouraje yo pou pase pwojè‐lwa ogmantasyon sa a. Fanmi ou sove a ta ka pwòp  

fanmi pa ou.” 
 

Robin Ritrovato, ki gen pitit fi li, Arica Schneider, yo te ansasinen nan Troy nan ane 2002, di konsa, 

“Mwen pa kapab konprann degou, laperèz ak doulè twomatik pitit fi mwen te dwe genyen lè Michael 

Mosley te touye li yon fason ki terib. Anyen pa t kapab prepare nou pou enfòmasyon yo te prezante nan 

pwosè a. Peryòd 9 ½ ane touman mantal ak fizik, gwo laperèz ak envazyon anpil manm fanmi te sipòte, 

epi toujou ap sipòte te ka diminye si yo te mete lwa sou ADN nan tout krim yo.” 
 



 

Haitian Creole 

Papa Arica, Paul Schneider, di konsa, “Nan ane 2002, fanmi nou te pèdi pitit fi nou nan yon ansasinay ki 

te trè vyolan. Nan kòmansman, yo te jwenn ADN, san ak yon anprent pye kòm prèv. Pandan plizyè ane, 

fanmi nou t ap mande ak lapriyè pou konnen si nenpòt moun te janm ka responsab pou krim nan. Kèk 

ane apre, de (2) gason, Terrence Battiste and Bryan Berry, te jwenn arestasyon yo, epi yo akize yo pou 

krim nan akòz temwayaj enfòmatè. Yon semèn anvan, gason sa yo te dwe ale nan pwosè pou jwenn 

kondanasyon avi nan prizon, te gen yon siksè nan Baz Done ADN, epi nou te aprann yon nonm nan 

Averill Park ki rele Michael Mosley te ka ansasen pitit fi nou a, pa Mesye Berry ak Mesye Battiste. Si 

ansasen pitit fi nou a te dwe bay ADN li kèk ane anvan, nou te ka rezoud krim nan, epi de (2) mesye 

inosan ak fanmi yo pa te gen pou pase kalamite sa a.”  
 

Amy B. nan Schenectady, ki te viktim nan yon envazyon vyolan nan kay, di konsa, “De (2) gason ki mete 

mask te antre lakay mwen, epi youn te pran mwen nan cheve avèk yon zam nan tèt mwen. Paske mwen 

pa t ka wè figi yo, mwen te sèlman kapab bay lapolis yon deskripsyon jenerik. Avèk ADN ki te rete nan 

sèn nan lè gason an te blese men li, yo te idantifye li kòm youn nan moun ki te mete kay mwen sou 

tansyon. Se te avèk ADN yo te jwenn yon delenkan. Se te avèk ADN ki te pèmèt pitit mwen dòmi avèk 

plis lapè lannwit, yon djòb mwen pa t ka menm fè. Lasyans te asosye li avèk krim nan yon fason mwen 

pa t kapab, epi se te yon pati prèv enpòtan jiri la te itilize pou kondane li. ADN pa bay manti.”  
 

Nancy Green di konsa, “Apre mwen te viktim yon kadejak, mwen pa t kapab bay lapolis detay ki ta ka 

pèmèt yo arete delenkan mwen an. Teknoloji ADN gen posiblite pou pa kite plis Nouyòkè menm vin 

viktim nan krim. Se yon solisyon ki senp pou yon pwoblèm ki konplike – epi konbyen fwa nan lavi a nou 

kapab di nou kapab fè sa?” 
 

Art Mason, Direktè Elder Abuse Prevention Program ki nan Lifespan nan Rochester, di konsa, “Kòm yon 

founisè sèvis dirèk pou granmoun aje ki viktim nan abi, neglijans, eksplwatasyon, ak vyolans nan fen lavi 

yo, nou sipòte pwopozisyon Gouvènè a pou amelyore lejislasyon Baz Done ADN nan. Lejislasyon sa a ta 

pèmèt nou ede viktim nou yo ki bezwen idantifikasyon rapid delenkan yo ak pwosesis legal dosye yo. 

Akòz laj yo ki avanse, gen yon vrè posiblite pou viktim ka mouri anvan delenkan/zakè a vini nan pwosè, 

epi kidonk nenpòt sa ki ta fasilite rezolisyon dosye sa yo ta bon.” 

